
				এই পাতাটির মুদ্রণ সংশোধন করা প্রয়োজন। 
শেষের পরিচয় $$$
সবিতা কহিলেন, “আশ্চৰ্য্যই তা । কিন্তু দেরি করতে পারবেন বলে দিচ্চি। নইলে গোবিন্দর দোর গোড়ায় গিয়ে এমনি হাঙ্গামা সুরু করবে: যে ঠাকুরের মন্ত্ৰ পৰ্য্যন্ত তুমি ভুলে যাবে। যাও, শাস্ত হয়ে পূজো করোগে,
BB DBDDB DLLJBDDB BDBBLY DDDS
ফটিকের-মা তেল লইয়া হাজির হইল। রাখাল ষ্ট্রোভ জালিয়া বালি চড়াইয়া দিয়া জিজ্ঞাসা করিল, আর দুধ নেই ফটিকের-মা ?
--না। বাবু, কৰ্ত্তী সবটা নষ্ট করে ফেলেছেন। --তা’হলে উপায় কি হবে ? রেণু খাবে কি ? নতুন-মা এবার একটু হাসিলেন, বলিলেন, দুধ না-ই থাকলো বাবা তাতে ভয় পাবার আছে কি ? এ-বেলাটা বালিতেই চলে যাবে । কিন্তু তুমি নিজে যেন কৰ্ত্তার মতো বার্লিটাও নষ্ট করে ফেলোনা।
--না মা, আমি অতো বে-হিসেবি নয়। আমার হাতে কিছু শষ্ট হয়না ।
শুনিয়া নতুন মা আবার একটু হাসিলেন, কিছু বলিলেননা। খানিক পরে সেখান হইতে উঠিয়া তিনি নিচে নামিয়া আসিলেন। উঠানের একধারে কল-ঘর, জলের শব্দেই চিনা গেল, খুজিতে হইলনা। কবাট ভেজানো ছিল, ঠেলিতেই খুলিয়া গেল। ভিতরে ব্ৰজবাবু স্নান করিতেছিলেন শশব্যস্ত হইয়া উঠিলেন, সবিতা ভিতরে ঢুকিয়া দ্বার রুদ্ধ করিয়া দিয়া কহিল, মেজকৰ্ত্তা, তোমার সঙ্গে কথা আছে ।
--বেশত, বেশত, চলে বাইরে যাই।-- সবিতা কহিলেন, না, বাইরে বাইরের-লোকে দেখতে পাবে। এখানে একলা তোমার কাছে আমার লজ্জা নেই।
ব্ৰজবাবু জড়-সাড়ে ভাবে উঠিয়া দাড়াইয়া কহিলেন, কি কথা নতুন-বো ?

	        এই পাতাটি অন্য কোনো ভাষায় উপলব্ধ নয়।

